
చాటుపద్యమణిమంజరి








    శౌర్యధైర్యౌదార్యవీర్యసత్యౌచిత్య

                    గాంభీర్యకర్తుమకర్తుమన్య

    ధాకర్తు మతిసమర్ధత్వసత్వాఘట

                    ఘటనాపటీయస్తవఘనయశస్త్వ

గీ. సౌఖ్యసఖ్యదయాముఖ్యశాలి వైన

    రాముని సరాముని దయాభిరాము నిను భ

    జింతు వైకుంఠనాథ! లక్ష్మీసనాథ!

    రక్షణపరాయణుండ! నారాయణుండ!

సీ. బ్రహ్మను గన్న పరబ్రహ్మమూర్తివై

                    యాద్యంతశూన్యుండ వయ్యు “ధర్మ

    సంస్థాపనార్థాయ సంభవామి యుగే యు

                    గే” యటంచును దేవకీతనయుఁడ

    వయి బలరామసహాయుఁడవై శిష్ట

                    రక్షణమును దుష్టశిక్షణమును

    సలుపుచు రుక్మిణి సత్యభామ సుదంత

                    భద్ర కాళింది జాంబవతి మిత్ర

గీ. వింద లక్షణయును బదార్వేలనూర్వు

    రంగనలు గొల్వ వెలయు కృష్ణాహ్వయ ప్ర

    సిద్ధ! వైకుంఠనాథ! లక్ష్మీసనాథ!

    రక్షణపరాయణుండ! నారాయణుండ!

సీ. త్రిపుర దైత్యులను మిత్తికి బుత్తిఁ జేయఁ ద

                    లఁచి తదీయాంగనల యతిజృంభ

    కుచకుంభపరిరంభనరంభాత

                    రుస్తంభశుంభదూరుఘనజఘన

    బింబబింబాధరపీడనతాడన

                    దంతక్షతనఖక్షతప్రముఖర

    తుల నతులగతులఁ గలసి మెలసి విల

                    సితతద్వ్రతక్షతిఁ జేసి చేసి

		 ఈ పేజీలో చివరి మార్పు 23 జనవరి 2021న 23:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

